Doch sey vörstünnen et nit

St. Dionysius

10. Plattdeutsche

 Mai-Andacht
in Elsen
am
Donnerstag, den 16. Mai 2013
um 19:00 Uhr

                                                            Maiandacht

Lied:

Wey gruißet dai, o Künigin,  o Maria,

erhab’ ne Frugge un Herrscherin,  o Maria.

Frögget  jiu jey Cherubim,  luawsinget jey Seraphim,

gruißet use Künigin,  salve, salve, salve Regina.

O Mutter dey Barmherzigkeit,  o Maria,

diu uses Liewens Seutigkeit,  o Maria.

Frögget  jiu jey Cherubim,  luawsinget jey Seraphim.

gruißet use Künigin, salve, salve, salve Regina.

Gebirt:

V
Im Namen des Vaters un des Suhnes un des heiligen Geistes,  use Hölpe is in Guades Namen.

A
De Hiemel un Ähern erschaffen hiert.

V
Luewe den Hähern maine Seile!  Ik will den Hähern luewen, seolange ik liewe,           mainen Guat singen un spielen, seo lange ik do bin.
A
Häechpraiset maine Seile den Hähern.
V
Wuehl den, de Halt an den Guat Jakobs hiert un de saine Huapnung up den           Hähern, sainen Guat settet.
A
Häechpraiset maine Seile den Hähern.

V
Rächt vörschaffet Guat den Unnerdrückten, den Hungernden giwt hei Bräet, de Häher befreyet de Gefangenen.
A
Häechpraiset maine Seile den Hähern.
V
De Häher öffnet den Blinnen de Äegen, hei richtet de Gebeugten up,
A
Häechpraiset maine Seile den Hähern.
V
Allmächtiger Guat, düer de Menschwerdung  daines Suhnes iut Maria, de Jungfrugge,  bist diu us sichtbar erschienen, lot us düer ihrne dai erkennen, denn up dai hön hiest diu us erschaffen, de diu liewest un regierest in Eiwigkeit.
A
Amen.

Lesung:  Doch sey vörstünnen et nit.
Nau den Fästdahen meiken sik Maria un Josef mit de Reisegesellschaft up den            Heimwiag un glowten, dat Jesus dobey was. Einen Dag lang hät sey ihrne nit funnen un  sind na Jerusalem trügge gauen. Nau 3 Dagen finnet se ihrne in den Tempel. De beiden hät sik erschruaken, als sey Jesus seihet. 
Maria frauet Jesus:  Kind, worüme hiest diu us dat andaun? Wey hät dai mit Schmierten socht. Jesus antwöert:  Worüm hät jay mai socht, wusstet jay nit dat ik do sein mott wo main Vater is?  Ower sey vörstünnen nit, wat hei domit seggen woll. Maria bewahere olle düsse Dinge in ähern Hierten.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                     

Lied    Melodie:  Maria hilf der Christenheit
Maria help dey Christenheit,  dain’ Hölp’ erweys us olle Teyt.

Kumm us teo Hölp‘ in ollen Streyt,  vördreif de Feinde van us weyt.

Patreonin vull dey Güte us olle Teyt behüte.

O Mutter vull Barmherzigkeit,  den Mantel ürwer us iutbreyt,

us oll do unner wuehl bewahr,  teo jeder Teyt, in oller Gefahr.

Patreonin vull dey Güte us olle Teyt behüte.

Meditation   Betrachtungen mit Maria
Maria sall Antwöert giewen up schwierige Frogen.  De eisten Wöere Jesu, wovan de Schrift berichtet, sind Frogen: 
Worüm hät jay mai socht ?  Dat hät:  Worüm maket jay jui Surgen? Eine merkwürdige Froge; besteiht de Menschke nit iut liuter Surgen, mot hei nit surgen fö saine Familie, fö saine Näch-sten, fö sein Land un de Welt?  Fö Jesus giwt et bloß eine Surge:  Wat will Guat van mai ?  Olle annern Surgen maket bloß ängstlich un unfräi. Et fählet dat Vörtruggen. Ihrne bindet bloß Guat.   Dorüm saine twedde Froge: 
 Wietet jay nit, dat ik do sain mot, wo main Vater et will.  Jesus betont: Main Vater,  hei hiert bloß einen Vater, denn Jesus un sain Vater sind ein Guat.   Maria möchte Antwöert giewen up düsse Frogen.   Ower sey vösteiht  nit, wat hei seggt, sey vösteiht nit mol saine  Frogen.  Dorüm bliwt füer Maria bloß dat Schwaigen, ken vörbittertet Schwaigen sonden en Schwaigen, wat teo ahnen anfänget, ein Geheimnis.   Man mot nit olles begreipen. Maria bewahrt olles in ähern Hierten.  Dorup olläne kümmt et an: Up dat Hierte.
Poter Delp schrift füer saine Hönnerichtung:  Wenn use Hierte richtig schlätt, is olles in Ordnung. Ein Menschke is seo viel Menschke, als hei Hierte hiert un et insettet un liebet. 

Un Maria liebet ähern Suhn.
Lied:   O Königin voll Herrlichkeit
O Künigin vull Herrlichkeit, Maria,  diu Helperin der Christenheit, Maria.
Keik, way sind dai unnertan, starke Mutter führ us an.                                                      

O help us strayen teo ollen Tayen, düer olle Näet bis in den Däed, Maria.

Diu Mutter mit de Fruggenskreon’ Maria, dain Guat un Schöpfer wurd’ dain Suhn, Maria.

Bitt’ dat Kind up dainen Arm  dat et sik füer us erbarm.

O help us bäen up ollen Wähen, düer olle Näet, bis in den Däed, Maria.
Dank
V    Guat,  way keiket up Maria, sey is sehnet van dai un äher Liewen is en Segen fö us.
       1.   Weil sey sik van Jesus in Froge stellen let.
A     Way danket dai, Guat, weil diu Maria erwählet hiest,  way danket dai Maria, 

        weil diu up Guat hauert hiest.

V     2.   Weil sey ähere elterliche Autorität nit ürwerschätzet hiert.

A     Way danket dai, Guat, weil diu Maria erwählet hiest,  way danket dai Maria, 

        weil diu up Guat hauert hiest.

V     3.   Weil dat Vörtruggen teo ähern Kind unerschütterlich is.
A     Way danket dai, Guat, weil diu Maria erwählet hiest,  way danket dai Maria, 

        weil diu up Guat hauert hiest.

V    4.   Weil sey de Demut hiert, van ähern Kind teo läern.

A     Way danket dai, Guat, weil diu Maria erwählet hiest,  way danket dai Maria, 

        weil diu up Guat hauert hiest.

V   5.   Weil sey nit unbedingt olles begreipen möchte.

A     Way danket dai, Guat, weil diu Maria erwählet hiest,  way danket dai Maria, 

        weil diu up Guat hauert hiest.

Froge
Watt is maine Häeptsurge?  Wat sind maine täglichen Surgen?
Wiekere Wöere behalle ik lange in mainen Hierten?
Wat kann ik van anneren Menschken, äek jüngeren läern?

                                                   Stille
Gebirt

V    Greater Guat, diu use Vater, in den Blick up Maria erkenne wai use Liewen,
äek wai möchten manchmol greipen un begreipen, wat schließlich unbegreiplich is.

Maria bewahere olles in äheren Hierten un vörstund mäher, als sey selber ahnen konn.

Sey bläw demütig stauen füer den  unfaßbaren Geheimnis; füer Jesus, äheren Suhn, den Suhn Guades, usen Hähern.
A    Amen.

Lied:

O Maria, gnadenvulle, schönste Zier dey Hiemelsau’n,

blicke huldvoll up us runner, de wai kindlich dai vertrau’n.

Deo us daine Milde kund, sehne Mutter usen Bund,

sehne Mutter, sehne Mutter, sehne Mutter usen Bund.
Dai teo leiwen, dai teo deinen, dainen Vürbield immerdar,

treu in Liewen nau teo wandeln, hiert vereint sik use Schar.

Leiw un Lurw mit Hiert’ un Mund bringt dai Mutter use Bund,

bringt dai Mutter, bringt dai Mutter, bringt dai Mutter use Bund.
Litanei   van de schmerzhaften Mutter
V    Häher erbarme dai ürwer us,
A    Christus erbarme dai ürwer us, Häher erbarme dai ürwer us.
V    Christus höre us,
A    Christus erhöre us.

V    Guat Vater in den Hiemel,
A    erbarme dai ürwer us.

V    Guat Suhn, Erlöser der Welt, 
A    erbarme dai ürwer us.

V    Guat Heiliger Geist, 
A    erbarme dai ürwer us.

V    Heiliger Dreifaltiger Guat,
A    erbarme dai ürwer us.
V    Heilige Maria,                                     A    bitte füer us.
V    diu schmerzhafte Mutter,                    A    bitte füer us
V    diu Mutter dey Gekreuzigten,             A    bitte füer us

V    diu Mutter dey Märtyrer,                     A    bitte füer us

V    diu Vüerbield oller Leidenden,            A    bitte füer us
V    diu Trösterin oller Betrübten,               A    bitte füer us

V    diu Hölpe dey Notleidenden,                A    bitte füer us

V    diu Schutz dey Vörlotenen,                  A    bitte füer us

V    diu Stärke dey Kleinmütigen,               A    bitte füer us

V    diu Zuflucht dey Sünder,                      A    bitte füer us

V    diu Heil dey Kranken,                           A    bitte füer us

V    diu Hoffnung dey Stirwenden,              A    bitte füer us

V    düer daine Armut in den Stalle teo Betlehem,            A   help us o schmerzhafte Mutter
V    düer  dainen Schmerz bei Simeons Weissagung,      A   help us o schmerzhafte Mutter
V    düer daine Angst up de Flucht na Ägypten                A   help us o schmerzhafte Mutter

V    düer dain angstvullet Seuken nau den vörlauernen Kind,       A  help us   .   .   .   .    .
V    düer daine Angst bei de Gefangennahme daines Suhnes,     A  help us   .   .   .   .    .
V    düer dain Leid unner den Kruize,                                 A   help us o schmerzhafte Mutter
V    düer daine Ergebung in den Willen Guades,               A   help us o schmerzhafte Mutter

V   füer oller Schuld,                                                           A   bewahre us, Maria

V   füer Lieblosigkeit un Härte giegen de Armen,               A   bewahre us, Maria
V   füer Stolz un Üerwermeot,                                            A   bewahre us, Maria

V   füer Kleinmeot un Ungeduld in den Leiden,                   A   bewahre us, Maria

V   füer Resignation un Vörzweiflung,                                 A   bewahre us, Maria
V   füer de eiwige Guadesferne,                                         A   bewahre us, Maria

V   Lamm Guades, diu nimmest weg de Sünnen dey Welt,
A   Häher vörschone us.

V   Lamm Guades, diu nimmest weg de Sünnen dey Welt,

A   Häher erhöre us.
V   Lamm Guades, diu nimmest weg de Sünnen dey Welt,

A   Häher erbarme dai.
Lied:  Gottes Lob Nr. 595
Maria breit den Mantel iut,  mak Schirm un Schild fö us doriut.

Lot us do unner sieker stauh’n,  bis olle Stürm’ vörürwer gauh’n.

Patreonin vull dey Güte us olle Teyt behüte.

Dain Mantel is seo gräet un wait,  hey deckt de ganze Christenheit.

Hey deckt de waite, waite Welt,  is oller Teoflucht un Getält.

Patreonin vull dey Güte us olle Teyt behüte.

Bitten
V    Gepriesen sey Jesus Christus, use Erlöser, de geboren wotte van de Jungfrugge Maria,
       teo ihrne lotet us bäen:

A     Höre up de Füersproke dainer Mutter.

V     Diu Sunne der Gerechtigkeit, Maria was de Murgenröte, de dain Kumen ankündiget hiert.

A     Höre up de Füersproke dainer Mutter.

A     Eiwiget Wöert  van usen Vater, diu hiest dai in de unversehrten Jungfrugge Maria eine                  

        Wuhnung numen; wuhne äek in usen Hierten.

A     Höre up de Füersproke dainer Mutter.

V     Erlöser der Welt, Maria stund unner dainen Kruize; up ähere Füersproke help us, 

       äek in schwaueren Leiden stand teo hallen.

A     Höre up de Füersproke dainer Mutter.

V    Gütiger Jesus, van den Kruize iut hiest diu daine Mutter den Menschken teo Mutter   

       giewen, lot us niu äheren Schutz erliewen.

A     Höre up de Füersproke dainer Mutter.

V    Suhn van den lebändigen Guades,  diu hiest dai de Jungfrugge Maria als reine Wuhnung  
      erwählet, mak äek us teo einen Tempel dainen Geistes.
A    Höre up de Füersproke dainer Mutter.
V    Eiwiget Wöert, daine Mutter Maria bewahere in äheren Hierten olles, wat an äher  

      gescheien was; help us, daine Weisungen teo ürwerdenken.

A    Höre up de Füersproke dainer Mutter.

V    Künig dey Künige, diu hiest daine Mutter Maria mit Laiw un Seile in de Hiemel

      upnuhmen;  nimm us up in de Stunne usen Däes.

A    Höre up de Füersproke dainer Mutter.

V    Teö dai reope wai: 
A    Unner dainen Schutz un Schirm flehe wai o heilige Guadesgebärerin, vörschmähe nit use 

      Gebirt  in usen Nöten, sondern erlöse us jederteyt van ollen Gefahren, o diu glorwürdige 

      un gebenedeite Jungfrugge, use Frugge, use Mitlerin, use Füersprikerin, vörsühne us 

      mit dainen Suhne, empfiehl us dainen Suhne, stelle us füer dainen Suhne,   Amen.
Lied:

Milde Künigin gedenke, wie`t up Ähern unerhört,

dat teo dai en Pilger lenket, de vörlooten trügge kehrt.

Näe, o Mutter wait un breyt,  schall`t düer dainer Kinner Midde,

dat Maria eine Bitte nit gewährt  is unerhört, unerhört in Eiwigkeit.

Weih in dainen Schutz is flauen, weih dai Mutter nit vörgett,

mott bekennen, dat dat Droggen van de Höllen nix bedütt.

Näe, o Mutter wait un breyt,  schall`t düer dainer Kinner Midde,

dat Maria eine Bitte nit gewährt  is unerhört, unerhört in Eiwigkeit.

Reosenkranzgebirt
V    Allmächtiger Guat, barmhirziger Vater.  Dain eistes Wöert an Maria was ein Griuß,  mit den    gleiken Wöeren gruiße wai niu Maria,  wai seihet sey in de Einheit mit Jesus. 
A    Als Vüerbield in den Gläwen bitte wai sey ümme ähere Hölpe, niu un in Stirwen,  füer us, 
       füer use Gemeinschaft, füer de Kirke, füer olle, an de way vandage besonders denket.

V    3  x    Gegruißet seist diu Maria, vull dey Gnade, de Häher is mit dai, diu bis gebenedeit 
                unner den Fruggens un gebenedeit is de Frucht daines Laiwes Jesus;

                dessen Entscheidung diu demütig anerkennst.

A    Heilige Maria, Mutter Guades, bitte füer us Sünner , niu un in de Stunne usen Däes. 
V    3  x    Gegruißet seist diu Maria  .    .    .    .
                den nur de eine Surge binnet;  de Wille des Vaters.
A    Heilige Maria  .    .    .    .
V    3  x    Gegruißet seist diu Maria  .    .    .    .

                dessen Liewen de Menschken in Konflikte bringet
A     Heilige Maria  .    .   .    .
V   3  x    Gegruißet seist diu Maria  .    .   .    .

                dessen Frogen diu nit begreipen kannst

A     Heilige Maria  .    .    .    .

V    3  x     Gegruißet seist diu Maria  .    .   .    .

                 den diu mit den Hierten teo begreipen vörsöchst

A     Heilige Maria  .    .   .    .

Lied:

Maria teo leiwen is ollteyt main Sinn.

     In Freud un in Leid äher Deyner ick sinn.

Main Hiert’ o Maria, brännt eiwig fö dey.

In Leiwe un Frögge seo is et in mey.

Maria, diu milde, diu reine Jungfrau.

Nimm up maie Leiwe, seo wie ick vertrau. 

Diu bis jä de Mutter, dain Kind will ick sey’n.

In Liewen un Stirwen fö immer ganz dain.

V:
Gütiger Jesus, van den Kruize iut hiest diu daine Mutter den Menschken teo Mutter giewen - lot us niu äheren Schutz erliewen.

A:
 Christus, höere up de Füersproke dainer Mutter.

V:
Eiwiget Wöert, daine Mutter Maria hiert olles in äheren Hirten upbewahret, wat an äher gescheien is - help us daine Weisungen teo ürwerdenken.
A:
Christus, höere up de Füersproke dainer Mutter.

V:
Künig der Künige, diu hiest daine Mutter Maria mit Leiw un Siele in den Hiemel upnuhmen - nimm us up in de Stunne usen Däes.

A:
Christus, höere up de Füersproke dainer Mutter.

V :      Maria, teo dey reope wey : 

A:       Unner deynen Schutz un Schirm flüchte wey, o heilige Gurdesgebärerin, vörschmähe nit use Gebirt in use Näet, sondern erlöse us jederteyt van ollen Unheil,  o diu glorreiche un gebenedeite Jungfrugge, use Frugge, use Mitlerin un Fürsprikerin; vörsühne us mit dainen Suhne, empfiehrle us dainen Suhne, stelle us füer dainen Suhne.

Lied:

Säg an weih is de Frugge, de buam an Hiemel geiht,

de ürwern Paradeise wie eine Sunne steiht?

Sey kümmt iut Hiemels Waiten,  in use Irden-Teyen,  de Briut van Nazareth.

Sey is de schönste Reose van ollen iutgesocht.

De  Magd, de makellose, de us den Hähern brocht.

O lot ’t  jiu  Äegen ruggen up de schönste oller Fruggen, de Frögge oller Welt.

Gebirt:

V   Gräeter Guat, ik möchte vieles wieten un begreipen, ower vörstaue seo weinig, seo weinig äek van dai un dainen Suhn.  Guat, lot mai läern, mit Frogen  teo liewen, äek mit dai,  mainer grötzten Froge. Lot mai nit seo viel reden; teo viele Wöere sind gefährlich.
Diu seggst us düer dainen Suhn: De Menschken witt mai ehren mit Wöeren,  äher Hierte ower is wait weg van mai.  Maria bewahere olles in ähern Hierten un seo vörstund sey mäher van dainen Suhn,  de mit dai liewet un herrschet in olle Eiwigkeit.

A   Amen.
Lied:

Sehne diu Maria, sehne mey dain Kind.

Dat ick hey den Frähen, do den Hiemel find’.

Sehne oll main Denken, olles wat ick daun.
Lot in dainen Segen Dag un Nacht mey gaun.

Lot in dainen Segen Dag un Nacht mey gaun.

Sehne diu Maria olle de mey leiw,

dainen Muttersegen ähern ollen giw.-
Daine Mutterhänne streck up olle iut.

Sehne olle Hierten, sehne jedet Hius.

Sehne olle Hierten, sehne jedet Hius.

Sehne diu Maria use läste Stund’.

Seute Treosteswöeher,  flüstere dann dain Mund.

Daine Hand dey linne drück dat Äeg’ mey teo,

bleiw in Däed un Liewen use Mutter diu.

bleiw in Däed un Liewen use Mutter diu.
Segen

Schlusslied      Melodie:  Großer Gott wir loben dich.

Hierguat gräet is daine Macht,  olle wit wai dai luawpraisen. 

Schütze us bai Dag un Nacht, deog den rächten Wiag us waisen,
giw us use täglich Bräet;  Hierguat, daine Macht is gräet.
Hierguat giw us daine Hand, führe us up ollen Wähen.

Stopp den Kraig, den wilden Brand, giw us dainen leiwen Frähen.

Help den Kranken in de Näet,  Hierguat, daine Macht is gräet.  

Leiwer Guat mit gütiger Hand,  sehne use Heimat Elsen, 

schliut us olle in dainen Bund, giw us einen starken Gläwen.
Gräeter Guat, nimm usen Dank,  mit Gebirt un mit Gesang.

